
Moswana wa
mogale

Pumeza Ngobozana



Kwa motseng o o kgakala kgakala mo polaseng, go
ne go dula tsuanyana e e sa tlwaelegang.

E ne e farologane le tse dingwe.

Mo boemong jwa mafofa a a tthamaletseng le go
phatsima, a gagwe d ne a le boboa.




O ne a bidiwa Moswana ka ntlha ya mafofa a a
tlhakatlhakaneng.

Ditsuanyane tse dingwe di ne di bidiwa go ya ka
mebala ya tsona. Moswana o ratile leina la gagwe
ka gore le ne le farologane. Se se ne sa dira gore a
ikutlwe a kgethegile.




Ditsuanyane tse dingwe di ne di sa batle go
tshameka le Moswana.

“Mafofa a gago ga a mantle mo e leng gore le kamo
e ka se ka ya a tthamalatsa.”

“A re seke ra tshameka le eng,ke na le bonnete ba
go re ga a nkge monate gape o na le matsetse!”
ga bua Mosweu, mmamoratwa wa ditsuanyane tse
dingwe.

Di ne di rata go mo sala morago ekete ke
moeteledipele wa tsona.




Moswana o ne a jewa ke bodutu, a nna le mmagwe
fela.

Mmagwe o ne ka gale a mo rotloetsa go tshameka
le ba bangwe go re ba tlwaele ditebego tsa gagwe.

Se se ne se gakgamatsa Moswana ka gore
ditsuanyane tse dingwe di ne di tshaba fa a di
atamela.




Ka letsatsi lengwe o ne a tshameka a le esi jaaka
gale.

Go ne ga tswelela tsuanyane ya mafofa a mebala e
e sa tiwaelegang. O ne a ise a e bone gope.

“Mafofa a gago a mantle. Ke mmala o fe 0?” ga
botsa Moswana.

Ke a leboga! Mme a re ke Molalatladi ka ntlha ya
mebala e mentsi,” a bua ka monyebo.

“Ao, ka nnete?” ga botsa Moswana tshegela a kwa
tlase. Ke bidiwa jalo ka ntlha ya mafofa a me a a
tlhakatlhakaneng.”

Ba tshega mmogo.




“A nka ama mafofa a gago?” ga botsa Molalatladi.
Moswana a mo letlelela go ama mafofa a gagwe.
Molalatladi o ne sa dumele se a se utlwang. A ne
a le boleta fela jaaka a gagwe, gape a ne a se na
monko jaaka a utlwile.




Go simolola letsatsi leo, bobedi ba nna ditsala tsa
nnete, ba sa kgaogane. Ga ntlha mo botshelong jwa
gagwe a nna le tsala e e mo itumedisang.

Ditsuanyane di ne di ba leba ka keletso fa ba
tshameka, ba lelekisana ba bo ba batla diboko tsa
mmu le dijo tse dingwe ba keketegile ka ditshego.

Di ne di makaditswe ke botsalano jo.




Ka letsatsi lengwe fa ba ntse ba tshameka jaaka
tiwaelo, Phakwe ya fofela gaufi le fa ditsuanyane di
tshamekelang.

Ya tla gaufi le tsona.

Molalatladi o ne a tshogile. Moswana a bolelela
tsala ya gagwe gore a se tshoge ka gore ene ga d
tshabe Phakwe.




Phakwe a bula dinala tsa gagwe tse di telele tse di
leswe.

A ipaakanya go phamola Molalatladi. Moswana a
itatlhela magareng ga tsala ya gagwe le Phakwe. A
tlhotlhora diphuka tsa gagwe a lebelela Phakwe mo
matlhong.

“Legatlapa ke wena! Go reng o sotla ditsuanyane
tse di sa kgoneng go ikemela?

Bogolo o phamole nna, ga ke go tshabe! Tsamaya
o re tlogele!” a bua a tihotlhora diphuka tsa gagwe
tse dinnye, a koba Phakwe.

Phakwe a se dumele se a se utlwang. A fofa ka
lebelo a tshogile.

Go ne go se ope yo o ka emelanang le ene ka tsela
eo.

Ditsuanyane tse dingwe di ne di lebile, di tshogile mo
maiphitlhong.

Ba ne ba sa dumele gore o beile botshelo jwa
gagwe mo kotsing go falosa tsala ya gagwe.




“Ke a leboga fa o ntshireleditse mo go Phakwe, tsala
ya me,” ga bua Molalatladi.

“Ditsala di dira jalo!” “Go reng o sa tshabe Phakwe?,
ga botsa Molalatladi. “Ke nagana gore mafofa a a
tlhakatlhakaneng a, a dira motlholo.

Ba tshega ka bobedi.

Moswana o ne a itumeletse gore o farologane le ba
bangwe.




Ka letsatsi le le latelang, ditsuanyane tsotlhe tsa
ya kwa go Moswana le Molalatladi, Mosweu e le
moeteledipele.

“A nka nna tsala ya gago le nna?” ga botsa
Mosweu.

Molalatladi a lebelela Mosweu ka monyebo a re,
“Ee, 0 ka nna tsala ya rona.” “Ke kopa maitshwarelo
ka ke buile tse di sa siamang ka wena,” ga bua
Mosweu.




Go simolola letsatsi leo, ditsuanyane tsotlhe tsa
simolola go tshameka mmogo.

Moswana o ne a di ruta go phophotha diphuka le go
tihotlhora mafofa go itshireletsa mo go Phakwe.




Phakwe ga a ke a tlhola a di tshwenya gape, ka
gongwe o fudugetse kwa dipolaseng tse dingwe.
Moswana ga a ka a tlhola a nna tshikanosi.

Ditsuanyane tse dingwe di ne tsa kgaotsa go mmitsa
ka mainaina. Mme tsa simolola go mmitsa Moswana
wa Mogale!




Kgato 1

Molelo

Nna bonolo,
Malebo

Namune e e
bonolo

Sebati le segokgo
Pako o a penta
Esele

Go bala meropa
Pula ya semaka
Lebo o a emaema
Komelelo

Yuna o gobetse
Noga

Lerato la Mogale
le Morero

Bana ba thusang
Di ka fofa?

Sopo e monate
Yuna o a makala
Basetsana ke
Badisa

Meriri e megolo
Jobe ga a robale
Rre o tla boa
leng?

Ba kwa polaseng
Jase e Fetogile
Lerato la
Mawelana

Kgato 2

Mosebetsi le
manaane.

A re bolokeng
metsi

Metsi ka mo le ka
mo

Monyanyi wa
mathaithai
Mosese wa
Mebalabala
Sebelane sa ga
Tinyeko

Go utlwelela dijo
tsa setso

Bula, tswala,
tsweletsa
Ditlhako tsa
Rethabile
Motshameki yo o
kgethegileng
Leseka la gauta
Tsalatsala,
mosetsana wa
sengangabele
Leano la ga
Mmolotsi

Bolo e timetse
Dimpho

Mmutla wa
matlhajana

Kgato 3

Go gola ga
Segwagwa
Molemirui Morwesi
le dikgabo
Monwedi le
dithuthuntswane
Monate wa
motogo

Molemo wa
Phodiso

Kwena e e kgopo
Motswako o
Molemo
Moswana wa
Mogale

Morei wa ditlhapi
Ga ke rate
merogo!

Dipoo dia
itefeletsa

Ke tse kgolo mo
go nna!
Mosetsana yo o
botlhale
Setlhako se sentle
Mefuta ya
Dinamelwa
Basimane ba
botlhale

O a tlhobaela
Bolwetse jwa
Mofikela
Botsalano jwa
nnete

Go fetoga

Kgato 4

Dinotshe

Phatso o itumetse!
Ditsala ka dinako
tsotlhe
Molalatladi wa ga
Lorato

Mekgwa ya
botshelo ba
baVenda
Mofikela wa
dikolobe

Keletso ya ga
Maano e fetoga
nnete

Thapelo o tshwara
legodu

Gontse o tiisa
mmele wa gagwe
Rre wa rona,
motlhatlheledi wa
diphologolo

Kgato 5

Mae a Soso a a
timetseng

Mama Afrika,
Mirriam Makeba
Go thusa
rremogolo go fola
Peo ya
dikgakgamatso
Molemo o itse
nako.

Leeto go ya
serapeng sa
diphologolo
Ditlhare tsa Afrika
Borwa

Toro ya ga
Phenyo

Ulwazi Lethu ke setheo se se simolotsweng le go tshegetswa
ka madi ke Zenex Foundation go tokafatsa motseletsele wa
dibuka o o kwadilweng go ya ka dikgato le ya boitapoloso mo
babuising ba dipuo tsa seAforika mmogo le didiriswa tsa tshegetso
ya morutabana. Motseletsele o, o kwaletswe gore o rute le go
tshegetsa barutwana ba Kgato ya motheo gore ba tokafatse puiso
le tthhaloganyo ya bona ya Puo ya gae. Dibuka tse tsa puiso, di
tlhagelela ka diteme di le robongwe tsa seAforika, ka tirisanommogo
le Molteno Institute for Language and Literacies, Nelson Mandela
Institute, Room to Read South Africa, le Saide. Didiriswa tsotlhe di
steletswo jaaka “Open Education Resources” (OER). J

ulwazilwethu.org.za

Qoicio

Creative Commons Attribution-  Disclaimer: You are free to download and
NonCommercial-NoDerivatives  share this work as long as you attribute
(CC BY-NC-ND) 4.0 Zenex Foundation, but you may not change
International Licence this work in any way or use it commercially.

I“BH‘ “‘u | -77“5‘1“ ml| -‘7
9 H78‘1779 8‘1[)7‘I7H



